
     
 

 

ᑐᓴᒐᒃᓴᖅ 
 

ᓄᓇᕗᑦ ᒐᕙᒪᒃᑯᖏᑦ ᑲᓇᓐᓇᕐᒥᐅᓄᑦ ᐅᒥᐊᕐᔪᐊᒃᑯᑦ 
ᐅᓯᑲᖅᑕᕐᑕᐅᒋᐊᓕᓐᓂᒃ ᐊᐅᓚᑦᑎᓂᐊᕐᑐᑦ 

 
ᐃᖃᓗᐃᑦ,ᓄᓇᕗᑦ (ᔫᓂ 12, 2000) –, ᒥᓂᔅᑕᖓᑦ ᐱᖁᑎᓕᕆᔨᒃᑯᑦ, ᒪᓃᑦᑐᖅ ᑖᒻᑉᓴᓐ ᑐᓴᖅᑎᑦᓯᔪᒪᕗᖅ ᓄᓇᕗᑦ 
ᒐᕙᒪᒃᑯᖏᑦ ᑐᒃᓯᕋᕐᓯᒪᓕᕐᖓᑕ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐅᒥᐊᕐᔪᐊᒃᑰᕆᐊᓖᑦ ᐅᓯᑲᖅᑕᕐᑕᐅᓂᖏᓐᓄᑦ 
ᐊᐅᓚᑦᓯᔾᔪᑎᒃᓴᑦ ᐊᐅᓪᓛᕐᑕᐅᖁᓪᓗᒋᑦ ᑲᓇᑕᐅᑉ ᐅᒥᐊᕐᔪᐊᓕᕆᔨᒃᑯᖏᓐᓂᒃ ᓄᓇᕗᑦ ᒐᕙᒪᒃᑯᖏᓐᓄᑦ.  
 
ᒥᓂᔅᑕ ᑖᒻᑉᓴᓐ ᐅᖃᐅᔾᔨᓯᒪᓕᕐᑐᖅ ᑭᐅᔭᐅᓚᐅᕐᖓᑦ ᓂᕈᐊᕐᑕᐅᓯᒪᔫᑉ ᕼᐅᑉ ᑖᓕᕚᓪᒥᑦ, ᓯᑯᓯᐅᓯᕆᔨᒃᑯᑦ 
ᐃᒪᕐᒥᐅᑕᓕᕆᔨᒃᑯᓪᓗ ᒥᓂᔅᑕᖓᓐᓂᒃ, ᑎᑎᖅᑲᑎᒍᑦ ᑎᑎᕋᓚᐅᕐᑕᖓ ᐃᑉᐳᕈ 7, 2000-ᖑᑎᓪᓗᒍ. 
 
"ᒥᓂᔅᑕ ᕼᐅᑉ ᑖᓕᕚᓪ ᓇᓗᓇᐃᕐᓯᓯᒪᓕᕐᑐᖅ ᐱᓕᕆᖃᑎᖃᕈᒪᒋᐊᒃᓴᖅ ᐅᕙᒃᑎᓐᓂᒃ ᑐᒃᓯᕋᐅᑎᒋᓚᐅᕐᑕᓐᓄᑦ," 
ᐅᖃᖅᑐᓂ ᒥᓂᔅᑕ ᑖᒻᑉᓴᓐ.  
 
ᒫᓐᓇᓕ ᐅᒥᐊᕐᔪᐊᓕᕆᔨᒃᑯᑦ ᐅᖅᑯᒥᐅᓄᑦ ᐅᓯᑲᖅᑕᕐᑕᐅᕙᓚᐅᕐᓂᖏᑦ ᐅᒥᐊᕐᔪᐊᒃᑰᕆᐊᓖᑦ, ᐱᒋᐊᓚᐅᕐᓯᒪᔪᑦ 1970-
ᖏᓐᓂ, ᐃᓱᓕᓐᓂᐊᓕᕐᖓᑦ 2000-ᒥ ᐅᓯᑲᖅᑕᕇᑐᐊᖅᐸᑕ. ᐅᒥᐊᕐᔪᐊᒃᑯᑦ ᐅᓯᑲᕐᑕᐸᒃᑐᑦ ᐃᒪᕕᒃᑯᑦ ᐊᖅᑯᑎᖃᕐᑐᑎᒃ 
ᓄᓇᓕᓐᓂᒥᐅᓅᕐᓂᐊᕐᑐᓂᒃ ᐊᒻᒪ ᓇᒻᒥᓂᖅ ᐱᓕᕆᕝᕕᖃᕐᑐᓄᑦ ᐅᖅᑯᒥᐅᓂ ᐊᒻᒪ ᒐᕙᒪᒃᑯᓐᓅᕐᓂᐊᕐᑐᓂᒃ. 
 
ᒥᓂᔅᑕ ᑖᒻᑉᓴᓐ ᐅᖃᕐᑐᓂ ᖃᑦᓯᑲᓪᓚᑦ ᕿᒥᕐᕈᓇᒃᑕᐅᒋᐊᓖᑦ ᓱᓕ ᐊᒻᒪ ᑲᑐᔾᔨᖃᑎᒌᒍᑎᐅᒋᐊᓖᑦ ᓲᕐᓗ 
ᑐᑭᒧᐊᕐᑎᑕᐅᓂᖏᑦ ᐅᒥᐊᕐᔪᐊᑦ ᐊᖅᑯᑎᒃᓴᕆᓂᐊᕐᑕᖏᓐᓄᑦ ᐱᔨᒃᓯᕈᑎᐅᓂᐊᕐᑐᑦ "ᓯᑯᓯᐅᑏᑦ ᐊᖅᑯᑎᓕᐅᕐᓂᖏᑦ". 
 
"ᐅᑉᐱᕆᑦᓯᐊᕋᒃᑯ ᐊᐅᓪᓛᖅᐸᓪᓕᐊᔪᑦ ᑐᕌᕐᑕᑎᓐᓄᑦ ᐊᐅᓚᑦᓯᓂᕐᓴᐅᓕᖁᓪᓗᒋᑦ ᓄᓇᕗᒻᒥᐅᑦ ᓄᓇᖁᑎᖏᑦᑕ 
ᐃᓗᐊᓃᒃᑐᓂᒃ ᑲᔪᓯᑦᓯᐊᐸᓪᓕᐊᒻᒪᑦ", ᐅᖃᖅᑐᓂ ᒪᓃᑦᑐᖅ ᑖᒻᑉᓴᓐ. "ᖁᕕᐊᒋᒻᒪᕆᒃᑲᒃᑯ ᐱᕕᖃᖅᑎᑕᐅᔪᓐᓇᕐᓯᓂᖏᑦ 
ᓄᓇᓖᑦ ᐅᓯᑲᖅᑕᕐᓂᐅᑉ ᐊᐅᓚᓂᖓᓂᒃ ᐊᐅᓚᑦᓯᖃᑕᐅᓂᒃᑯᑦ ᓯᕗᓂᒃᑎᓐᓂ." 
 
ᐱᖁᑎᓕᕆᔨᒃᑯᑦ ᐱᔨᒃᓯᕋᕐᑎᖏᑦ ᐱᒋᐊᕐᐸᓪᓕᐊᓂᐊᓕᕐᑐᑦ ᐱᓕᕆᖃᑎᖃᑦᓯᐊᓂᕐᒥᑦ ᒥᓂᔅᑕ ᑖᓕᕚᓪ    
ᐱᓕᕆ%ᕕᖓᓐᓂᒃ ᕿᒥᕐᕈᔪᓐᓇᕐᓯᓂᐊᕋᑦᑎᒍ ᖃᓄᖅ ᐅᒥᐊᕐᔪᐊᒃᑯᑦ ᐅᓯᑲᖅᑕᕐᓂᐅᕙᒃᑐᑦ ᐋᖅᑭᑦᓱᕐᓯᒪᕙᒻᒪᖔᑕ ᐊᒻᒪ 
ᐸᕐᓇᑉᐸᓪᓕᐊᓂᐊᖁᓪᓗᑕ ᓄᒃᑎᖅᑕᐅᕙᓪᓕᐊᓂᖏᓐᓂᒃ ᐊᐅᓚᓂᖏᑦ ᓄᓇᕗᑦᒧᑦ. 

ᑐᑭᓯᒋᐊᒃᑲᓐᓂᕈᒪᒍᑦᓯ ᖃᐅᔨᒋᐊᕈᓐᓇᕐᑐᓯ: 
ᕕᓐᑎ ᕼᐊᓗᓂᓐ 
ᐊᐅᓚᑦᑎᔨ, ᑐᓴᐅᒪᖃᑦᑕᐅᑎᓕᕆᓂᕐᒧᑦ ᐸᕐᓇᐅᑎᓕᐅᕐᓂᕐᒧᓪᓗ 
ᓄᓇᕗᑦ ᒐᕙᒪᒃᑯᖏᓐᓂ   

867-979-5822  ᐅᖄᓚᐅᑖ 
867-979-5833 ᓱᒃᑲᔪᒃᑰᕈᑖ 

ᖃᕆᓴᐅᔭᒃᑯᑦ: whalonen@gov.nu.ca

